18.06.09
Vel gjennomført sommarprogram for 1.-4.klasse:
Det var stor fest i kulturhuset i går kveld! Gratulerer til alle foreldre som har slike flotte born! Dei gav oss ei stor oppleving! 
Vegstenging frå måndag 22.06.:
Det blir stengt frå Storskaret og nedover frå 22.06. og til 14.08. Omkjøring vert då via Valen-krysset og Arefjord. Skulebussane vil og gå den vegen. 
Dei som skal ha elevar i sommar-SFO må vera særleg merksam på vegstenginga!
Skulereisekort til hausten:
Dersom du vil ha dette på plass til skulestart for barnet ditt, må dette sendast inn snarast!
Utprøving av nasjonale prøver elektronisk i engelsk:
Skulen vår er teken ut til å vera med på utprøving av desse prøvane som skal gjennomførast i 2010. Utprøvinga vil finna stad i veke 35 til hausten og er i regi av Utdanningsdirektoratet. Grunnen til slik utprøving, pilotering, er at direktoratet skal vera sikker på at 5.klassingane forstår å gjennomføra prøvane. Det er 30 elevar ved skulen som skal vera med. Føresette i klassane får meir info om dette til hausten.
Sommarlukking på kontoret:
Kontoret vert lukka frå og med måndag 29.06. til og med 09.08.09. 

08.06.09
Tilbakebetaling av skulebuss-pengar:
Elevar i 2.- 4.klasse som har betalt skulebuss frå Straume-området, vil få godskrive/tilbakebetalt innbetalt sum frå det tidspunktet skuleskyssen vart gjort gratis (sjå under 01.06.09), ca 180,- kr per elev. Foreldre som gjerne vil ha summen betalt tilbake, må formidla eit bank-kontonr. til skulen snarast. Foreldre til elevar i 2.-3.klasse kan få summen skriven av på ny rekning til hausten. Desse foreldra treng ikkje ta kontakt med skulen om dette. 
Tyssøy-tur for 1.- 4. klasse:
Turen vil bli arrangert komande onsdag, 10.06.09. Info er formidla via ransel-post og på 'It's learning'. Av ulike grunnar vert det berre dei minste som får dra på denne turen i år.
Samarbeidsutvalet har hatt møte:
Referatet finn du her.
Mot slutten av skuleåret 2008/09:
17.06.: Sommarprogram for 1.-4. klasse på Kulturhuset. Første framsyning vert kl 17.30 og andre kl 19.00. Her er foreldre hjarteleg velkomne. Meir info i ransel-post/'It's learning'.
18.06.: Aktivitetsdag for alle klassane!
22.06.: Eksamensfest for 7. klasse kl 19.00.
23.06.: Siste dag før ferien. Klassane er ferdige kl 11.20. Bussar går kl 11.30 frå skulen.
Sommar-SFO:
SFO har sommarope frå 24.06. og ut veke 27. Så har vi ope i veke 32 og 33 før skulen tek til. Det er i alt ca 40 elevar som har meldt seg til sommar-SFO i år.
Første skuledag til hausten er 19.08.
01.06.09
Trafikk-gruppa:
Ny heimeside er open, sjå lenke over biletet av skulen øvst oppe på sida vår! Vi ønskjer gruppa tillukke med den! På denne sida vil også referat frå arbeidet i gruppa liggja.
Arbeid med fortau frå Storskaret og til skulen, gratis skulebuss frå Straume-området:
Dette arbeidet har no starta, som alle har registrert. Vi er uroleg for tryggleiken til elevane ved passering av området. Det er smalt, og harde og mjuke trafikkantar passerer forbi nokså tilfeldig, sjølv om det er manuell dirigering. Vi har fått minimalt med info om dette, men arbeider med saka! Trafikk-gruppa har heller ikkje lukkast å få noko info, diverre.
Det vert med dette kunngjort at det  i alle høve blir iverksett gratis skuleskyss for alle elevar frå Straumeområdet til og frå skulen frå og med i morgon, onsdag 03.06.2009. Ordninga varer fram til skuleslutt før sommarferien i første omgang.

Førskuledagen torsdag 04.06. kl 13.00 - 14.30:
Vi ser fram til denne og ønskjer alle nye førsteklassingar velkommen! Føresette er sjølvsagt velkomne til å følgja førsteklassingen sin. Sjå elles under 28.04.!
13.05.09
Referat frå diverse møte
FAU 05.05.09 finn du her.
Årsmelding 2008-09, FAU ligg her.
Referat frå årsmøtet 05.05.09 finn du her. Det er spesielt viktig å merka seg saka under "Eventuelt" i høve til omstrukturerering av FAU. Det vert kalla inn til ekstraordinært årsmøte slik saka er referert.
Kontaktlærarar for neste skuleår, understreking markerer endring frå inneverande år:
1a: Rita D.Rosnes
1b: Jannicke Økland
2a: Kari Skogestad
2b: Bente Bildøy
3a: Bergljot G. Aannerød
3b: Reidun Tyssøy
4a: Gro Anita Hindenes
4b: Lill-Maren Kaspersen
5a: Ole Ekornes
5b: Cecilie Dahl
6a: Eli Marit Hansen
6b: Harald Lunde, Eva Bergersen - klassane vert samanhaldne
7a: Kjersti Ness
7b: Katrine Rossgård
Fysisk fostring for 5.-7.klasse, følg hyperkopling her
Stortinget har bestemt at 5.-7.klasse skal ha 40 min per klasse til fysisk forstring/trim for veka. Dette vil innebera at skuleveka vert utvida med ca ein skuletime. Framlegget til Samarbeidsutvalet er at denne tida blir lagt på tysdagane slik at 5.-7. klassane denne dagen kjem til å vera ferdige kl 13.30 mot no kl 12.35. Timane blir lagt slik på timeplanen etter føringar frå sentralt hald: 2. time: 5. klassane, 3. time: 6. klassane og 4. time: 7. klassane. 
1. og 5. time vil gå som normalt for desse klassane om tysdagen. 1.-4. vil framleis vera ferdige til kl 12.35.
Oppstart på bygging av fortauet:
Vi registrerer at arbeidet er no i gong!! Skulen har ikkje hatt kontakt med entreprenør enno, men Trafikk-gruppa er svært aktiv og vil ha kontakt med dei i nær framtid.
Vårdugnad i dag:
3. og 4. klassane har vårdugnaden i ettermiddag kl 17!  

28.04.09
Referat frå møte i Trafikkgruppa 20.04.09 finn du her.
Førskuledagen:
Dagen er lagt til torsdag 04.06. Tidlegare har vi gått ut frå at vi kunne få dette til ei veke før, altså siste torsdag i mai, men det gjekk diverre ikkje. Denne dagen er alle som skal ta til i 1. klasse på skulen til hausten velkomne kl 13.00. Vi reknar med at vi er i mål med programmet kl 14.30. Det vert informasjonsmøte for føresette ca kl 13.30 i gym.salen.
Kontaktlærarar 2009-10:
Lista over kontaktlærar er no klar og vil bli offentleggjort neste veke. Klassekontaktane vil få epost om dette før offentleggjering. 

21.04.09
FAU-referat frå møtet 31.03.09 finn du her.
Årsmøtet i FAU: 
Møtet vert i år 05.05. kl 19.30 på personalrommet. 
Kandidatar til det nye styret skal normalt vera på plass til den tid, så FAU oppmodar klassane om å finna folk til å gå inn for dei to representantane som no går ut. Å vera med i FAU er viktig og interessant. Det tek ikkje mykje tid heller med eitt møte på ca 2 timar i månaden. FAU forvaltar ganske mykje pengar på vegne av alle foreldra, i tillegg til at dei er til støtte for rektor i drift av skulen i mange viktig spørsmål. Du kan melda di interesse til Trond Harald Ebbesvik eller direkte til rektor, sjå epostadresse t.v., så formidlar eg dette vidare til FAU. Du finn noverande samansetning av FAU under meny til venstre (Råd og utval). 
Det er interessant å leggja merke til at det stort sett er nynorsk-klassane som 'har kontrollen' i FAU! Dette er klassar som ikkje er representerte i år: 1B, 2B, 4B, 5C, 6A, 7A og 7B. 

01.04.09
Varsel om flytting av planleggingsdagen 14.09. (Valdagen):
Denne planleggingsdagen vert flytt til 05.11. og vert kopla saman med 06.11. Då har skulen planar om personalseminar. Klasseleiing vert hovudtemaet. FAU drøfta saka på møte i går og hadde ikkje innvendingar mot dette. Saka skal formelt behandlast av Samarbeidsutvalet seinare i vår.
Rehabiliteringsprosjektet:
Den administrative gruppa (plansjef med to frå staben, eigedomssjef med ein frå staben, skulesjef og rektor/inspektør) som har starta planleggingsarbeidet for bruk av løyvinga på 20 mill, hadde synfaring på skulen fredag 27. Det som vidare vert gjort no, er at ein konsulent vil gå gjennom og analysera heile skulen med tanke på teknisk tilstand. Arbeidet er venta avslutta i midten av mai. Parallelt med dette kartlegg vi noverande bruk av arealet innomhus samanlikna med det som er normtal for rombruk på ein skule. Dette skal enda opp i framlegg til evt. omdispnering av arealet innomhus og gi svar på omfang av behov for ekstra areal til erstatning for B-bygget som skal rivast. 

26.03.09
Møte i Trafikkgruppa:
Gruppa har hatt møte og du finn referat frå dette her (men og under FAU t.v.)
5 timar på torsdagar for 4. klasse frå neste veke:
Timetalet vert redusert med 1 time frå 02.04. for 4. klassane våre. Dette skjer fordi timetalet for 1.-4. klasse ikkje lenger er heile årstimar @ 45 min, slik undervisningstimane er i lengde. Regjeringa tildeler timar @ 60 min. 

19.03.09
SFO 2009-10, feil på søknadsskjemaet:
Dei gamle prisane er komne med på søknadsskjemaet for SFO for neste skuleår, diverre. Dei nye prisane frå sist haust er kr 1750,- for heil plass, og kr 1250,- for redusert plass. Oppdatert søknadsskjema finn du her! Dette skjemaet kan skrivast ut og brukast, men det vert og sendt ut nytt skjema på papir til alle. 

16.03.09
Resultat av innskriving fredag 13.03.:
Vi hadde flott innskriving på skulen av nye førsteklassingar frå hausten sist fredag. Dette er ein spennande dag både dei små som skal bli elevar, føresette og for oss på skulen. Fordelinga på målføre er førebels slik:
* 11 elevar vil gjerne gå i nynorsk-klasse.
* 22 elevar har meldt at dei gjerne vil ha bokmål.
* ein elev møtte ikkje/har ikkje gitt melding til skulen.
Dette er førebelse tal. Nokre føresette meldte at dei gjerne ville vurdera målførevalet på nytt når dei såg fordelinga. Skulen ber om at dei som gjerne vil endra målføre, tek kontakt med oss snarast. 

09.03.09
Referat frå møte i Trafikk-gruppa 19.01.09 finn du her.
Skidag for mellomsteget:
Vi tek sikte på å arrangera skidag fro 5.-7. klasse torsdag 19.03. Bussane går kl 09.00 frå skulen og kl 13.00 frå Kvamskogen. Turen er sjølvsagt veravhengig og kan bli utsett ei veke. Meir info kjem til klassane. 
Vedtak om rehabilitering av B-bygget, oppfølgjing:
Endelege vedtak i Kommunestyret er no fatta og arbeidet med ombygging/rehabilitering av denne fløyen av skulen tek til no. Sjå elles under 09.02. og 18.02. Dette blir utruleg spennande!
Leirskule:
Leirskuletilskotet er auka til kr 1500,- per elev av Kommunestyret i Fjell i møte 26.02.09. Dette er gjeldande frå inneverande budsjettår, og klassane som var på leirskule i februar, kan gleda seg over at auken også kjem dei til gode, slik FAU/skulen hadde føresett! 

26.02.09
FAU-referat frå møte 24.02. finn du her.
Vinterferie:
Neste veke er det vinterferie. SFO er open her hos oss i vinterferien, men kontoret blir stengt. Vi ønskjer alle ei god vinterferieveke! 

18.02.09
Endeleg vedtak i KFF:
I dag kom meldinga frå Rådhuset om at Komite for Finans og Forvaltning har vedteke innstillinga frå Rådmannen om å løyva 20 mill til rehabilitering av Mellombygget på skulen! Komiteen vedtok dette på møte i går kveld etter at saka vart utsett sist veke! Vi startar planarbeidet alt på komande tysdag!
Vinter og snø!
Vi har enno ein gong fått høve til å ta elevane med i Bø-bakken. I veka som gjekk fekk dei fleste klassane tur dit. Vi er takksame til grunneigar som let oss få koma dit og ha det kjekt!
Snøballkasting er alltid ei utfordring i dagar som desse. Elevane held seg stort sett etter reglane, men nokre gjer ikkje det. Vi har rutinar for brot på ordensreglane. Desse finn du under 'Ordensreglar' i menyen til venstre. Forbodet mot snøballkasting på anna enn blink er absolutt. Dette er av omsyn til tryggleiken til både elevar og vaksne. Vi på skulen ber om at føresette merkar seg dette.
Trafikk-kaos ved skulestart/slutt:
Det er framleis mange som parkerer i avstigningsfeltet for å følgja elevar inn på skulen om morgonen/henta dei ut om ettermiddagen. Dette er ikkje tillate. Dersom du har behov for å følgja inn/henta, skal du parkera langs vegskulder nedafor innkjøringa til parkeringsplassen. Det er heller ikkje lov å parkera framfor garasjane aust for parkeringsplassen. Dette er privat område. Det er viktig at rutinane vert følgde, og særleg no med mykje snø og glatt føre! 

09.02.09
Leiskuleveke i veke 7:
7. klassane våre er på leirskule denne veka. Grunna tafikk-problem kom dei seg av garde 45 min etter planlagt tid først, men veret skal bli fint utover i veka så det blir nok ei fin oppleving for dei!
Det er verd å merka seg at det framleis ikkje er formell endring i kommunal stønad til leirskule. Denne er på kr 1040,-. Endeleg budsjettvedtak for 2009 vil bli fatta i kommunestyremøtet 25.02. Fleirtalskonstellasjonen hadde ei innstilling til møtet i desember på kr 1500,-. I desse finanskrisetider er diverre alt usikkert i høve til utfall av saka.
Fjell kommune prioriterer Brattholmen skule:
Rådmannen arbeider med å få utvida det offentlege området rundt skulen og få regulert dette slik at det blir lagt til det området skulen disponerer i dag. Dette arbeidet er inne i sluttfasen no.
Enda ei gladmelding: Rådmannen har innstilt vår skule i sak til Komite for Finans og Forvaltning (KFF) til møtet i morgon i høve til rehabilitering av B-bygget (Mellombygget) med 20 mill. Dette er midlar som vert utløyst av tiltakspakken til kommunen frå regjeringa. No er det berre å håpa at komiteen, og til slutt kommunestyret, kan vedta dette! Skissa som FAU og skulen har utarbeidd hadde ei kostnadsramme på rundt 30 mill, så bearbeiding av dette framlegget må til.
Innskriving vinteren 2009:
Innskriving av elevar som skal ta til i 1. klasse hausten 2009, vert i år fredag 13.mars kl 12.00. Det vert orienteringsmøte for foreldre/føresette i samband med førskuledag som i år truleg vert torsdag 27.05. frå kl 13.00. 

27.01.09
Fau-referat:
Referat frå møtet 20.01.09 er lagt ut og du finn det her. 

20.01.09
Brukarundersøkingar våren 2009:
Skulen er pålagt å gjennomføra ei slik undersøking for 7. klasse kvart år. Undersøkinga skal gjennomførast før 1. mai. Her er brev med informasjon frå Utdanningsdirektoratet om denne undersøkinga og korleis data vert gjort tilgjengeleg: http://www.udir.no/upload/Brukerundersokelser/V09/brukerundersokingane_v09.pdf
Kartleggingsprøvar våren 2009:
Det vert ogt gjennomført kartleggingsprøvar for 1.-3. klasse denne våren. Info om dette finn du her: http://www.udir.no/templates/udir/TM_Artikkel.aspx?id=4256
Oppfølgjing av lokal skulevurdering, tiltaksplan:
Skulen har utarbeidd og følgjer tiltaksplanen her når det gjeld oppfølgjing av skulevurderinga som du finn under 18.11.08. 

09.01.09
Historisk annonse i VestNytt om bygging av fortau til Brattholmen:
Dette er så viktig at vi har funne å vilja be redaktøren i VN om løyve til å ta med sida frå avisa tysdag 06. januar der tilbods-utlysinga på fortau frå Storskaret til Brattholmen stad! Sjå lenke her! Vi takkar redaktør Elisabeth Netland for dette! 

08.01.09
Fortau frå Straume og til skulen:
Så har Statens vegvesen lyst ut tilbod på arbeidet med fortauet! DETTE ER GODT NYTT!!
Frist for å koma med tilbod er sett til midten av februar. Då vil det også bli klart kor lang anleggstid som vert rekna!
Tilsyn frå Fylkesmannen i Hordaland:
Brattholmen skule er, saman med Fjell ungdomskule, teken ut og skal ha tilsyn frå Fylkesmannen 05.februar. Temaet for tilsynet er forsvarleg gruppestorleik. Hos oss er det 6. årssteget som vil bli undersøkt. 

05.01.09
Skulefrukt: 
Abonnennementet må fornyast før elevane får frukt att! Bruk lenka her: Skolefrukt.
Viktige område skulen vil arbeida med denne våren:
Elevvurdering: I samband med arbeidet med læreplanen "Kunnskapsløftet" kjem vi til å arbeida med korleis elevar skal vurderast og korleis føresette kjem til å få tilbakemelding på arbeidet på skulen. Etter den gamle læreplanen, L97, la vi mykje arbeid ned i korleis elevane trivdest. Tilbakemeldingane til føresette var også prega av dette. Vi skal ikkje leggja dette heilt bort, men kjem no til å vera langt meir fokusert på fagleg tilbakemelding. Dette vil og bli dokumentert slik den nye forskrifta seier. Det kjem nye,sentrale retningslinjer for dette arbeidet frå hausten av.
Klasseleiing: Skulen vi arbeida med å systematisera det som har med klasseleiing å gjera. Skuleområdet vårt her på Litlesotra har valt å gå inn for eit system som på engelsk heiter "Assertive Discipline". Svært forenkla er hovudinnhaldet at vi kjem til å ha fokus på det positive elevane gjer og forsterka det heller enn det som er negativt. Det er viktig at føresette veit om dette og kan vera med å støtta skulen i arbeidet. Kontaktlærar vi ha meir info etter kvart. Planleggingsdagen 06.02. er sett av til arbeid med temaet. I tillegg kjem mykje av februar til å ha fokus på dette. Systemet har vore prøvd ut i ein av 6.klassane til no med svært godt resultat. 

17.12.08
Skulerute (plan for skuledagar) for neste skuleår, 2009-2010:
Planen er no vedteken og ligg under overskrifta "Skulerute" i menyen til høgre.
Kontakt med skulen i juleferien:
Skulen vert stengt frå fredag 19.12., ettermiddag, t.o.m. søndag 04.01.09. Du kan nå oss på epost.

VI ØNSKJER ALLE ER EI GOD OG FREDFULL JULEHØGTID OG GODT NYTT ÅR! 

12.12.08
Is over alt:
Mange er opptekne av at det skal strøast med salt/sand over alt på skulen i dagar som desse. Skulen har ikkje eigen vaktmeister, men vedlikehaldstenesta i kommunen hjelper til så langt dei har kapasitet. Vi på skulen har som mål å tryggja veg fram til inngangsdørene frå parkeringsplass/avsetningsfelt. Likevel vil det vera store område der det er glatt. Vi ber om at alle viser varsemd! 
Ny lekseplan frå nyttår:
Alle klassane vil bruka same mal på lekseplanen frå skulen etter nyttår. Her vil læringsmåla for veka vera tydelege. Det er viktig å merka seg at skulen ventar at kvar elev vert følgt opp heime og at heimearbeidet blir utført. Føresette vil no kunna følgja med på i kor stor grad eleven når måla for den aktuelle veka i alle klassar. På konferansetimen til våren vil dette bli vektlagt i langt større grad enn før. Skulen vil no dokumentera, ved hjelp av elevarbeid og resultat frå prøvar, korleis den faglege utviklinga har vore og bruka dette systematisk for å følgja opp eleven. Viser her til § 3.1 - 3.4 i forskrift til Opplæringslova. 

03.12.08
Adventstid og juleavslutning 2008:
Neste veke, veke 50, er det adventssamlingar med klassane etter ny modell. Det vert altså ingen stor julesamling for alle i år. For detaljert plan, sjå under 10.11.08 under.
FAU-møtet, 27.11.08
Møtereferat er lagt ut her.
Julegudsteneste/alternativt opplegg:
1.- 4. klasse dreg til kyrkja siste skuledagen før jul, 19.12., og gudstenesta tek til kl 09.30. For 5. - 7. klasse tek gudstenesta til 10.30. Til vanleg går bussen frå skulen ca 15 min før start i kyrkja. Skulen er slutt denne dagen kl 11.20 og bussane går frå skulen ca 11.30. Fleire detaljar omkring dette kjem til kvar klasse på "It's learning"-kanalen!
Føresette som ikkje ønskjer at elevar skal vera med til kyrkja, melder frå til kontaktlærar, så vert elevane med på alternativt opplegg her på skulen.
Avslutning før jul, juleferie:
Når skulen er ferdig den 19.12., er det ferie fram til måndag 05.01.2009. Viser elles til skuleruta som du finn i menyen til venstre.

21.11.08
Trafikksituasjonen ved skulen: 
Minner om at vi har eit kjøremønster for av- og på-stigning ved skulen. Det har vore observert mange situasjonar som har vore direkte trafikk-farlege denne hausten. Hovudregel er at du nyttar av-/på-stigningslomma berre for kort stans. Dersom du av ein eller annan grunn må følgja eleven inn, skal du stansa på vegskulder på høgre sida før skulen etter at du har snudd nede på kaien. Ingen snur ved innkjøringa til parkeringsplassen. Viser elles til skriv sendt ut av "Trafikk-gruppen", tilgjengeleg her. Der blir særleg viktig at alle følgjer mønsteret på denne årstida med varierande føretilhøve!
Skifte i leiinga ved skulen:
Lisbeth Hjelle, inspektør-vikar i eitt år no, takkar av og sluttar ved skulen formelt komande måndag! Frå tysdag 25.11. er Ingunn Kjelby tilbake i inspektørstolen. Skulen ønskjer Lisbeth lukke til med nye utfordringar og Ingunn velkommen tilbake! 

18.11.08
Skulevurdering:
Rapporten etter ekstern skulevurdering er no tilgjengeleg her. Sjå elles 31.10. under. 

17.11.08
Nasjonale prøver:
Dette året har 5. klassane våre gjort det ganske bra i det nasjonale prøvene i engelsk lesing, norsk lesing og rekning. Klassane våre er mellom dei beste i kommunen. Vi er glade og stolte over det. Resultatet for klassane i fjor, dei som no er 6. klasse, var langt svakare. Og slik vil nok det variera frå år til år. Elevgruppene er ulike, og effekten av undervisninga er ulik. Som lærarar er vi også ulike. Vi for vår del finn at vi stadig har mange ting vi kan bli betre på.
Rapportane på kvar enkelt elev vil bli sendt heime i lukka konvolutt til kvar forelder. Dersom du har noko du vil ha avklart  i høve til rapporten, tek du direkte kontakt med kontaktlærar. Kvart fag er inndelt i tre meistringsnivå etter dei kompetansemåla klassen har i faget. Nivå 3 er det beste.
Mange har nok sett resultatet samla for kvart fag for alle skulane på Nettavisen/VG/Dagbladet sine heimesider. 
Skulevurdering:
Rapporten som skulle vera tilgjengeleg offentleg, er diverre enno ikkje komen til skulen i elektronisk form klar for utlegging, sjå under 31.10. Skulen reknar med at han er like om hjørnet.
Adventsgudsteneste i Foldnes kyrkje:
Adventsgudstenesta vert siste dag før jul, 19.12. FAU/SU bestemte i fjor at skulen vår skal delta på gudstenestene. Skulen ber om at dei som ikkje skal vera med i kyrkja, melder dette til kontaktlærar. Alternativt opplegg vert laga.
10.11.08
Aktuelle lenker til lover og reglar når det gjeld skulegang og læringsmiljø.
Desse lenkene føre deg inn til info-sider på Fjell kommune si heimeside. Dei gir aktuell info om skulen på generelt grunnlag. Er det noko her som treng utdjuping, ta gjerne kontakt med skulen direkte! 
http://www2.fjell.kommune.no/Documents/OmFjell/Administrasjonen/Skulesjefen/KollektivUlykkesforsikringBarn.pdf
http://www2.fjell.kommune.no/Om_Fjell/Administrasjonen/Skulesjefen/
http://www2.fjell.kommune.no/Tjenester/Tjenestebeskrivelser/Elevar---det-fysiske-arbeidsmiljoet/
http://www2.fjell.kommune.no/Tjenester/Tjenestebeskrivelser/Elevar---det-psykososiale-arbeidsmiljoet/
http://www2.fjell.kommune.no/Tjenester/Tjenestebeskrivelser/Grunnskoleopplaring---retten-til-gratis-opplaring/
http://www2.fjell.kommune.no/Tjenester/Tjenestebeskrivelser/Skulefritidsordning_SFO/
Opplæringslova: http://www.lovdata.no/all/tl-19980717-061-015.html#13-7
Forskrift til Opplæringslova: http://www.lovdata.no/cgi-wift/ldles?doc=/sf/sf/sf-20060623-0724.html

Julekomiteen planlegg samlingar i gym.salen i adventstida i veke 50, 8.-11.desember:
Måndag kl.17.30. 1.klasse.    kl.18.30 6. klasse (Mathis) 
Tysdag  kl.17.30. 2.klasse.    kl.18.30 7. klasse (Trine, Therese) 
Onsdag  kl.17.30. 3.klasse     kl.18.30 5. klasse (Ruth Ingrid, Kurt) 
Torsdag kl.17.30. 4.klasse (Ragnar)
Komite-ansvarlege i parentes.
Adventslotteriet startar frå 11. november.
Leiar for julekomiteen er Ruth Ingrid Skoglund [RuthIngrid.Skoglund@NLA.no] 

31.10.08
Skulevurdering:
Vurderarane blei ferdig med arbeidet sitt i går. Dei har no levert rapport som vil bli tilgjengeleg her på sida om nokre dagar. Her har vi fått gode signal på både kva vi kan arbeida vidare med og det vi er gode på. Foreldre/føresette vil merka at vi tek tak i dei områda vi må bli betre på. Dette tek vi tak i straks.
Undersøkinga vurderarane gjorde, hadde sitt grunnlag i eit såkalla "Glansbilete" ( = ønskt situasjon) som vi sjølve har vore med å forma, i høve til temaet "Spesialundervisning og tilpassa opplæring." Vi har eit stykke veg å gå i høve til å formulera og kommunisera læringsmål for elevane. Dette vil og hjelpa i høve til elevvurdering som bør bli meir konkret og mindre generell. Likeeins kan det sjå ut til at bruk av "It's learning" ikkje er på det nivået vi hadde ønskt oss. Vi kan og bli betre på å variera undervisninga på mellomsteget. I tillegg til desse momenta er det ein del indre rutinar vi bør arbeida med å få betre system på.
Det gler oss at tilbakemeldingane er klare på at elevane elles trivest på skulen!
Heile rapporten kjem, så følg med, følg med!
FAU-møte 30.10.08
Referat finn du her!
Fortau frå Staume og til skulen
Melding frå Rådhuset i dag:
Arild Heggrenes på vegkontoret sa i går at dei tar sikte på å lyse ut anbodskonkurranse i desember. Forseinka pga ulike tilhøve, m.a eit par grunnavtalar.
Kanskje kan vi sjå fram mot oppstart då rundt jul/nyttår. 

28.10.08
"Hei, Verden!"-aksjonen
Aksjonen gjekk av stabelen som planlagt. Elevane viste stort engasjement. "Butikken" blei utselt for ein del av vareutvalet ganske fort, slik at alle fekk ikkje kjøpt alt dei ønskte seg. 
Det var fin deltaking på tur-løypa rundt Arefjordsvatnet sjølv om veret var litt vått. 
Om torsdagen hadde vi besøk av Holger Susort frå Stavanger. Han sit på hovudkontoret der. Han hadde samling med 1.-4.klasse først og så 5.-7.klasse der han fortalde frå prosjekta dei har.
Det kom inn i alt i overkant av 25.000,- kroner som vi sender over til "Hei, Verden!" Kjempe-innsats!
Fortau-saka frå Straume til skulen
Vi registrerer at vi framleis ikkje ser arbeid i marka i høve til prosjektet. Skulen etterlyser framdriftsplan! 

16.10.08
RLE-faget og fritak:
Skulane på Litlesotra sender ut likelydande brev med informasjon om det nye faget samt reglar for fritak. Sjå lenka her for brevet.
Solidaritetsaksjonen, "Hei, Verden!"
Neste veke kjem heile skulen til å arbeida med ulike land som denne organisasjonen har arbeid i. Informasjonsbrev kjem heim på papir til heimane i ranselpost. Om onsdagen skal vi ha turmarsj rundt Arefjordsvatnet med kr 10,- i startkontinget. Då ønskjer vi heile bygda velkommen. Pengane går uavkorta til aksjonen! 

13.10.08
Ekstern vurdering
Heimesida meldte den 10.03.08 om at skulen får besøk av eit team av vurderarar. No nærmar tida seg for oss. Teamet var til førebels drøfting av tema og opplegg sist fredag med rektor. Sjølve vurderinga skal finna stad i veke 44. Temaet er: "Spesialundervisning og tilpassa opplæring". Lærarar, elevar og foreldre/føresette vil alle vera aktuelle samarbeidspartnarar til vurderingsteamet. Det vil såleis verta kalla inn til møte med FAU/klassekontaktane tysdag 28.10. kl. 19.00. Set av kvelden!
Brev frå vurderingsteamet til føresette inkludert timeplan for vurderinga finn du her. Desse vert og sendt ut i papirform:
Foreldreskriv.
Tidsplan.
Godkjenning av skulen etter forskrift om miljøretta helsevern
Etter tilsynet i februar/mars har Fjell kommune arbeidd med dei punkta som blei peika på då. Ved vår skule gjeld dette fire tiltak: Gjerde mot vegen opp til Nygårdshøgda, tett tak i B-bygg, lydgjennomgang mellom ventilasjonsrom og klasserom (så lenge det er brukt som base for vanleg klasse) på loftet og støv-avsug i sløydsalen. Gjerdet langs vegen til Nygårdshøgda er på plass. Denne veka vert tett tak ferdigstilt i B-bygget. Klasserommet på loftet vert ikkje brukt til base for klasse meir. Støvavsug i sløydsalen er på plass. Fjell kommune vil melda om at skulen no kan godkjennast i nær framtid.
Elevundersøkinga 2008 - Læringsmiljø
Resultat av undersøkinga er tilgjengeleg på denne lenka (Læringsmiljø i meny til venstre): 
http://skoleporten.utdanningsdirektoratet.no/default.aspx
Som ein vil sjå, er det variasjonar frå år til år. Den "nye" undersøkinga har berre vore gjennomført dei to siste åra, og berre på vår skule er det ein god del variasjon i tal. Vi låg nærare gjennomsnittstala skuleåret 2006-07 enn i 2007-08 då resultatet var relativt negativt. Det er stort samsvar mellom det vi venta og aktuelt resultat i dei to åra.
Nytt namn på fag og ny plan:
KRL-faget har fått nytt namn og innhaldet er litt endra. Det nye namnet er RLE: religion, livsyn og etikk. Følg lenka i overskrifta for meir info. Skulen ber føresette merka seg retten til fritak i faget. 

06.10.08
FAU-møte 23.09.08:
Referat er no lagt ut.
Klassekontaktmøte 23.09.08:
Referat finn du her! 

23.09.08
Nasjonale prøvar: 
Vi er no i ferd med å gjera oss ferdige med dei nasjonale prøvane 2008. Det er 5. klasse som vert prøvd i engelsk (elektronisk prøver på nett), rekning (i dag) og norsk - lesing - (25.09.). Gjennomføringa så langt har vore fin. Eit førebels inntrykk er at resultatet på engelsk-prøvane var gjennomgåande gode og svært jamne for klassane. 
Hektisk tid for skulen:
Vi gjennomfører alle konferansetimane i veke 38 og 39 dette året. Det har gjort at lærarane har vore ekstra opptekne i denne perioden.
Bruk av sykkel til skulen:
Vi har ei gammal ordning frå 1991 om bruk av sykkel til skulen. Elevane som då gjekk i 4. klasse, noverande 5., kunne starta å bruka sykkel. Ordninga vart seinare vedteken som ordning for skulen av FAU. Sjå lenke.
Vikarsituasjonen:
Mange klassar har merka at vi har hatt store vanskar med å skaffa vikarar så langt denne hausten. Det har vore svært lite folk i marknaden kombinert med ein god del influensa-liknande virussjukdommar. Vi håpar stadig at situasjonen skal betra seg, men dette har vi diverre ikkje stor innverknad på.
28.08.08
Skuleruta retta for småfeil:
Det var ein del småfeil i skuleruta for året. Desse er no retta opp og planen skulle no vera endeleg. 

26.08.08
Første FAU-referat denne hausten
er lagt ut under fana til venstre! Retningslinjene for FAU er også nå lagt ut elektronisk nederst på sida for FAU-referata.
Skulevegen og skuleskyss:
1. Fortau frå Straume og ned til skulen:
Arbeidet her er koma så langt no at Vegvesenet reknar med tilbodsinnbyding i oktober, får vi opplyst frå Rådhuset. Kanskje har vi då oppstart av arbeidet til nyttår?
2. Vegen inn mot Snekkevik:
Arbeidet er inne i sluttfasen no og vert ferdig i midten av september, får skulen opplyst.
3. Utvida skuletid for 3. og 4. klasse:
Desse to klassane har 6. time torsdag (4.) og fredag (3.+4.)og skal reisa med bussen frå Brattholmen kl 14.45. Bussen går til Straumsfjellet som før, opplyser Tide. Desse elevane må venta på skuleplassen og går saman med SFO-elevane til bussen ca kl 14.40. Det er viktig at dei passar tida. Skulen har diverre ikkje kapasitet til å finna elevar som ikkje er der i rett tid.
4. Følgje til bussen elles:
Skulen organiserer bussvakt for elevane i 1.-4.klasse som før. På tysdagar og onsdagar er alle elevane ferdige til same tid. Då har vi to bussar. 1.-4.klasse blir følgt opp og går på den første/fremste av bussane. 5.-7. skal på buss nr. 2. 

19.08.08
Om morgonen er det ny opningstid på skulen:
Viser til oppslag under på 20.06. om opningstid om morgonen og ber alle føresette om å merka seg dette. Det er fint om elevane kjem på skulen rundt opnigstidspunktet etter kvart som det haustar og vert dårleg ver.
SFO opnar til vanleg tid kl 07.00 om morgonen og har ope dør inn hovudinngangen til skuleplassen.
Elev med livstrugande allergi:
Ein av elevane våre har livstrugande egg-allergi. Ber om at det vert teke omsyn til dette når matpakken vert laga i heimen! Bruk ikkje egg (eggerøre), majones, rekesalat osv på matpakken. Ved å venda deg til skulen kan du få mange tips til egg-erstatning i matvarer! Sjå også lenker:
http://www.ica.no/FrontServlet?s=mat_inspirasjon&state=mat_inspirasjon_dynamic&viewid=19734
http://www.naaf.no/no/Fakta/Mat/Nyttig-a-vite-om-eggallergi/
http://www.helsenytt.no/artikler/allergi_egg.htm 

